
Hiob 40, 15-23 (Nilpferd)

15 Sieh doch das Nilpferd, das ich wie dich erschuf. Gras frisst es wie ein Rind. 16 Sieh doch
die Kraft in seinen Lenden und die Stérke in den Muskeln seines Leibs! 17 Wie eine Zeder
lasst es hangen seinen Schwanz; straff sind verflochten seiner Schenkel Sehnen. 18 Seine
Knochen sind Réhren von Erz, wie Eisenstangen sein Gebein. 19 Es ist der Anfang der Wege
Gottes; der es gemacht hat, gab ihm sein Schwert. 20 Doch die Berge tragen ihm Futter zu
und alle Tiere des Feldes spielen dort. 21 Es lagert unter Kreuzdornbischen, in dem Versteck
von Schilf und Sumpf. 22 Kreuzdornbiische decken es mit Schatten, die Pappeln am Fluss
umgeben es. 23 Schwillt auch der Fluss, es zittert nicht, bleibt ruhig, wenn auch die Flut ihm
ins Maul dringt.

Liebi Damen und Herre,
liebi Liit, do a dere Spuresuechi,

mir heis grad ghort

i dere Lasig vore Passage
us em bekannte Buech Hiob
vom Aute Teschtamant:

Wenn Gott mit em Hiob redt,

de redt da Auteschtamantlech Gott

racht dirakt, racht graduse

zum ne ganz konkrete Monsch,

abe zu dam Hiob.

[ angerne Abschnitte vom Buech Hiob,

redt Gott ou zum Satan, wo nen useforderet.
Aber jet, i lisere Passage,

redt er zum Hiob.

D Figur vo dam Hiob
isch librigens bis hiitt i liser
Autagssproch gagewartig.

Dir kennet jo vermuetlech
der Begriff «<Hiobsbotschaft»,
wo me denn bruucht,

wenns ndimen um ne bsungers
schlimmi Nachricht geit.

Vor Johre han i einisch

zum Begriff «Hiobsbotschaft»
es chliises Gedicht gschribe,

i erloube mer mou

beovr i d Detail go,

das Gedicht z zitiere:

Liebhaberbiihne

Eine Theaterprobe

in einem Wirtshaussaal
an einem Winterabend
im Mittelland.

Ein Laiendarsteller,
nicht eigentlich dumm,
bloss anders begabt,
geht auf die Bretter
und ruft:

Eine Hobsbotschaft!
Eine Hobsbotschaft!
Und die anderen
hobsen vor Freude
hobsen vor lachen.
Hiiob

heisst er

Hiiiob!,

belehrt einer.

Hi oder hopp

ich will sowieso

nicht mehr,

sagt der Ausgelachte
und geht ab.

Ds Buech Hiob aus ganzes
isch auerdings nid eifach
numen en Aasammlig

vo schlimme Nachrichte,
sondern es Buech dritiber,
wi me mit Schicksausschlag



en Umgang chonnt finge.

Es lohnt sech einisch,

das jetz dohie nume

ganz nabebi bemerkt,

ds ganze Buech Hiob z lase.

Wou di Hiob, das isch

en interessante Monsch,

eine, wo mer nis hiitt no
problemlos mit nim

choi identifiziere,

eine wo haderet und eine

wo sech bi Gott beklagt,

eine wo vuu Froge het und eine,
wo zwar wott gloube,

wo aber i sim Gloube,

immer und immer wieder,
extrem usegforderet wird,

wou er so viiu Schlimms erlabt.

Der Hiob het sehr gueti Momante
und sehr, sehr schlimmi Momante
und es geit immer wieder drum,
wi ner dermit cha umgo.

Und da Gott, wo dorte,

i dam Buech Hiob iigrifft,

das isch unger angerem e Gott,
mit sehr monschleche Ziig,

eine, wo sech rachtfertiget,

eine, wo i ds Laben iigrift,

eine, wo der Hiob im Oug het,
eine, wo nis wott zeige,

wo Gott hocket,

aber gliichzigt isch es ou e Gott,
wo zletscht Mitleid zeigt

und wahrschiinlech fasch aues,
won er am Hiob het aagrichtet gha,
wou ne der Satan provoziert het,
insgheim bereut und zletscht,
dopplet wieder guet macht.



Und wenn Gott i dere Gschicht
zu didm Monsch, didm Hiob redt,
de redt er natiirlech ou zu is.

Das isch es autbewahrts
literarisches Prinzip,

dass Figure ungerenang

tiber die Theme rede

wo der Outor eigetlech

der Laserschaft

wott nécher bringe,

das kenne mer jo 6ppen ou

us der Griechische Philosophie.

Und unger angerem wage dam
gfaut mir personlech,

das Buech Hiob so guet,
wous um ne Monsch geit,
wo ou sini Schwachine het,
wous um ne Gott geit,

wo ou sini Luune het,
wous dramatisch isch

und wou me bim Lase
immer wieder z Gfiieu het,
di Gschicht gong eim noch.

Das Buech Hiob
das isch liecht verstiandlech.

Es het en eifachi Struktur,
es isch nid so abghobe,

es isch nid so intellektuell,
es isch nid so sehr

uf Diittig aagwise.

Mir verstoh d Gschicht,

mir verstoh d Rahmehandlig,
mir verstoh d Sproch,

mir verstoh der Hiob,

wo mangisch um nes Hoor,
der Gloube verliirt,

wo sech aber zletsch

glich immer wieder



a sim Glouben ufrichtet,
wo sech zwiischinne beklagt
und de wieder Demuet zeigt.

Gott und da Hiob

stoh zamen im Dialog,
aber ou der Satan

redt i dim Buech mit,
und ou der Satan forderet
Gott immer wieder use.

Was nis de auerdings

ds Buech Hiob wott sage,
aus Ganzes oder i dim Teil
wo ni hiitt driiber rede,
das isch mir sduber

de scho niimm so Klar.

Wiisster, i bi aus Ching

immer sehr garn i d Religion,

wou i d Gschichte giarn ha gha,

wou i Froid ha chonne ha,

wenn e Gschicht guet isch usgange
und Mitleid ha chonne ha,

wenn e Gschicht nid guet isch usgange.

Was i aber scho ir Chindheit
nid eso girn ha gha,

isch der Momant gsi,

wo der Religionslehrer
oder d Religionslehrere

is Schiieler gfrogt hei:

Was will Gott uns
mit dieser Geschichte sagen?

Was wott eim e Gschicht
ganz grundsatzlech sage?

I gloube, dass e Gschicht
zersch und vor auem,
eifach 6ppis wott verzoue
und drum ou nid a Priori



der Aaspruch het,
eim Oppis ganz Bestimmts z sage.

Drum wott i dohie jetz

ou iiberhoupt nid predige,

und di Gschicht verbindlech diitte,
sondern lieber verzoue

wis mir bim Lasen isch ggange,
vor dere Bibustou

us em Kapitu 40 vom Buech Hiob.

Mi hets bim Lase ddiinkt,

das sig jetz e Passage -

excuse wenn i das so sage -

es sig auso e Passage

wo Gott am Hiob sini Schopfig,
fasch e chli lehrmeischterhaft,
fasch e chli saubschtlobend
fasch e chli penetrant,

fasch chli missionarisch

vor Ouge wott fiiehre.

Gott redt do zum Hiob
und indirakt auso ou zu Us
fasch chli im Sinn vo:

He, Bursch, los mou zue,
tiberleg doch einisch,

lueg doch das einisch aa,
dank doch mou driiber noche,
was ig do gleischtet ha!
Gsehsch de du nid, wi guet
und wi genau diireplanet,
dass ig d Sache gmacht ha?

Es isch en Art es Pladoyer
fiir d Perfektion vor Schopfig
am Bischptliu vom ne Tier,

i dam spezielle Fau,

vom Niiupfard.

Worum grad es Niiuross?



Interessanterwiis

gits Bibu-Exegete,

wo behoupte,

mit dam starche,
grosse, gfiirchige Tier
wo do Gott am Hiob
von nim verzout,

und wo im Hebrdische
Behemot heisst,

sig gar nid es Niiuross gmeint,
sondern e Dinosaurier.

Nid wenig Kreationischte
bruuchen auso di Gschicht

aus Argumant derfir,

dass Monschen und Dinosaurer
gliichzitig uf der Waut sige gsi,
was wiederum wiird heisse,
dass d Evolutionstheorie

nid wiirklech cha stimme.

Wi wenn d Evolutionstheorie
dere wunderbare Gschicht
irgend6ppis chonnt wagg nah.

Aber um das geits jetz gar nid,
sorry fur d Abschweifig.

Mir geits ender drum,

dass es i dam Abschnitt,

wo mers hiitt dervo hei,

fiir mi personlech

um ne interessanti Red geit,

um ne Red vo Gott,

wo am ne Monsch ufzeigt,

was sini Schopfig und sini Macht
aues zstang bringt.

Zwar redt do der Aumachtig Gott,
aber gliichzitig diinkts eim

was er seit sig sehr monschlech,
es sig sehr monschlech,

das opper, wo oppis gmacht het



und wo das won er gmacht het
sehr sorgfautig, sehr tiberleit
und sehr arnschthaft gmacht het,
das so opper zletsch wott,

dass me sini Biliez, sis Warch
oder im Fau vo Gott, sini Schopfig
ou wiurklech weiss z wiirdige.

Und drum seit Gott zum Hiob
ganz frei und ganz personlech,
aber sinngemass libersetzt:

Lueg doch das Niiuross mou aa,
hab der das einisch vor Ouge,
versuech das z verstoh, Hiob,
versuech das z erfasse,

das grosse, machtige Tier

das Tier han ig erschaffe,

so win i ou di erschaffe ha,

und jetz tiberlegg der das,

diank diirber noche,

was das z bediitte het!

Und nachar geit Gott

bim verzouen i d Detail ine,

so wi ne Mobuschriiner,

wo nes nois Mobu gmacht het,
und nachar wott sicher si,

dass di angere verstoh,

wi guet und wi praktisch,

dass er das Mobu het harebrocht
oder so wi ne Beck-Konditer,
wo ne perfekti Torte het bbache
und sine Aagschtoute seit,

di Torte heig er nach dam

und dam Rezapt gmacht.

Mangisch wott mes vilecht

gar nid so genau wiisse,

und seit dam Schriiner vilecht
isch scho guet, muesch mer jetz
nid jedi Schruuben, jedi Kante
und jedi Verzahnig ufzoue,



i has scho begriffe.

Und am Konditer vor Torte,
dam seit me moglecherwiis,
muesch mer jetz nid cho erklare,
wiviiu Zucker und wiviiu Maubh,
wi mangs friisches Ej,

dass d hesch bbrucht.

Dini Torte isch tipptopp,

merci Vuu Mou,

meh muess i gar nid wiisse.

Aber da, wo am erklaren isch
loht sich nid lo stoppe.

Und worum loht er sich nid lo stoppe?

Wou er so ne Liideschaft het,

fiir das, wass er gmacht het,

dass er eifach Wort bruucht

zum dere Liideschaft Usdruck ga.

Und wenn i vorhar gseit ha

fiir mi heig da Gott im Buech Hiob
sehr monschlechi Zig,

de chunnt das jetz bi tisem Abschnitt
ou wieder zur Gautig:

Gott erklart i poetischer Sproch,
mit em ganze Stouz vo dam,

wo Oppis gleischtet het,

wie, dass er was genau

a dam machtige Tier,

dam Niiuross erschaffet het.

Und Gott betont, wi starch
und wi gfahrlech, wi perfekt,
dass das Niiuross isch worde,
mit Chnoche wi Isetstange
und em ne Schwanz,

wo abehanget,

wi ne Zedere-Boum

und em ne Schwart,

wo nim Gott het gga.



Isch scho guet,

wott ig aus Laser dorte sage,

tue mi nid mit Details ufhaute,
sdg was d wosch sage,

aber Gott isch wi da Schriiner
und wi dia Beck-Konditer,

und loht sech vo mire Ungeduud
nid us der Rueh lo bringe.

Aber nume wenig spoter,

fasch no im gliche Satz,

won er d Detail vom Niiuross

i poetsiche Wort het beschribe,
betont Gott ou no grad,

dass d Barge am Niiuross

ds Fueter zuechetrage,

und dass au di angere Tier
dorten a de Bargen am spiele si
und Gott zout d Pflanzen uf,
wo dam wunderbare Niiuross,
Schutz und Schatte g3,

d Chriizdornbiisch,

ds Schiiuf, d Pappele.

War weiss,

geits mer dure Chopf,

vilecht hitt so nes Tier

wo so starch und so gross isch,
gar ke Schutz

und gar ke Schatte nétig,

aber Gott schankt ihm di Pflanze,
isch scho racht, niit z danke,
mou, nimm se doch eifach,

lig nume chli a Schatte,

i ha doch nume woue,

dass es bequem hesch.

Und Gott verzout ou no grad,
dass ds Niiuross ruhig blibt,
und nid emou Angscht het
wenn einisch z Hochwasser
e rachti Fluet mit sech bringt,

wenns Mou Wasser schltickt.

Ziitewiis fon i mi aus Laser

fasch chli aafo narve,

ab dam Gott, wo mer do vorploffet,
wi ner sini Schopfig guet heig gmacht.

Aber nachar faut mer 6ppis angers uf,

bir Lektiire vo dam Bibu-Abschnitt.

es faut mer uf, dass es e Wachsuwiirkig git,
zwusche dam Niiuross und siren Umgabig.

[ chénnt auso zum Bischpiiu gseh,
dass sogar ds Niiupferd, so guet,
so starch, so gfiirchig, sp perfekt
Wis ou immer ma si,

nid allei fir sich steit,

nid emou das phantastische Tier
steit i dere Waut allei fiir sich.

Es isch Teil vom ne Ganze,

es bruucht d Bargen

es bruucht d Pflanze,

es bruucht di inneri Rueh,

es isch aagwise uf d Umgabig,
uf das, wo rundumen isch,
auso uf di ganzi Schopfig.

Und moglecherwiis geits jo
genau um das,

geits i dere Bibustou drum,
dass mir Monsche vo hiitt,
genau wi der Hiob do

i deren aute Gschicht,

nis zwiischinne 6ppis

vor Ouge choi fiiehre,

wo zwar scho wiisse,

aber mangisch vergasse:

Dass d Schopfig zamehanget,
zamehanget mit auem,

wo do isch und labt,

dass es e Wachsuwiirkig git,

11



zwiische em ne Niiupferd

und der Natur drumume,

dass es e Wachsuwiirkig git,
zwiusche der Chraft und der Rueh
dass e Wachsuwiirkig git,
zwusche Gott und der Schopfig,
dass es e Wachsuwiirkig git,
zwiische Tier und Pflanze

und Monschen und Bargen

und Fliiss und Gott.

Oder ganz eifach gseit,

dass ig, genau wi der Hiob,
zwischinne cha dra dinke,

dass es Niiuross nid nume

eifach exischtiert,

sondern, dass es Niiuross

e Teil vor Schopfig isch,
minetwage scho ne Teil

wo sehr speziell,

wo einzigartig

und einmalig isch,

aber gliich numen e Teil,

W1 aus angeren ou,

e Teil vom ne Ganze, wo zamehanget
und ufenang verwiist,

so wi jedi Chliinigkeit ar Schopfig
uf di ganzi Schopfig verwiist.

Danke.

